
УДК 002:001.4  
TALABALAR BILIMINI NAZORAT QILISHNING  

ZAMONAVIY USULLARI 
 

Ж.Ж. Атамурадов1, Н.У. Очилова2  
 

Annotatsiya 
 

Ushbu maqolada talabalar bilimini nazorat qilishning usullari, ularning turlari va 
mohiyati haqida so’z yuritilgan. 
 
Kalit so’zlar: test, psixik jarayon, reproduktiv, produktiv, mahsuldor o’zlashtirish. 

 
So’nggi yillarda pedagogika fanida bilimlarni og’zaki va yozma nazorat qilish 

obyektivligini, ishonchliligini yetarlicha oshirish usullari ishlab chiqilmoqda. To’g’ri 
tashkil qilinganda pedagogik test talabalar bilimini xolisona baholash samarasini be-
radi. Pedagogik test to’la asos bilan o’qitish natijalarini aniq va ishonchli baholashga 
imkon beradigan pedagogik o’lchov qurolidir. Bunday baholash faqat ilmiy talablarga 
amal qilingan holda tuzilgan, tekshiriluvchan va me’yoriga etkazilgan sifatli test 
tufayligina amalga oshirilishi mumkin. Test o’tkazish o’qitishni olib borish va uning 
natijalariga katta ta’sir ko’rsatishi mumkin. Testlar tuzilishiga ko’ra turlicha bo’lishi 
mumkin: 

Eslash, yodda saqlash, tanish kabi psixik jarayonlarning borishini ta’minlovchi 
testlar. Bu testlar mustahkamlash va tekshirish vazifasini bajaradi. 

O’zlashtirishning reproduktiv darajasini o’lchovchi testlar. Bu testda talaba 
o’z bilimlarini o’rgangan holatida qo’llay olishi talab etiladi. Bu testlarni ishlashda 
talaba formulani eslash, tengliklarni va shunga o’xshash misollarni eslash kabi 
psixologik operatsiyani bajarishi lozim. Bunday test talabalarda bilim, malaka va 
ko’nikmalarini baholashga yordam beradi. Bunday testlar ijodiy fikrlash darajasiga 
ta’sir etmaydi va ularni reproduktiv testlar deb atash o’rinli bo’ladi. 

Produktov test turi. Bunday testni yechishda talabadan ijodiy yondashuv talab 
etiladi. Buning uchun talaba 5-6 ta operatsiyani bajarishi lozim. Bu test mantiqiy fikr 
yuritishni talab etadi. Buning uchun o’quv mashg’uloti jarayonida yechilgan mashqlar-
dan bir oz boshqacharoq vazifalar tanlab olinish kerak bo’ladi. 

Izlanuvchan-ijodiy test turi. Ma’lumki, ijod - bu qandaydir yangi yechimni 
topishdir. Buning uchun bu testda standart bo’lmagan vazifalar beriladi. Bu murakkab 
test bo’lib, ijodni rivojlantirishda va iqtidorli talabalarni tanlab olihda ishlatiladi. 

Testlarning shakliga ko’ra ham bir qancha guruhlarga ajratish mumkin. 
Yopiq testlar. Bu test shart, so’roq va bir qancha javoblardan tuzilgan bo’lib, bit-

tasi to’g’ri javob hisoblanadi. Uning yopiq test deyilishiga sabab, talaba o’zining to’g’ri 
javobini bera olmaydi. U faqat mavjud javoblardan bittasini tanlashi mumkin. Bunday 
testlarni tuzishda yuzakilikdan ehtiyot bo’lish kerak va javoblar tuzayotganda mantiqi-
ylik hamda tahlilga asoslanishi lozim. 

Ochiq testlar. Bu testda shart va so’roq beriladi. Javob esa mustaqil talaba 
tomondan topiladi. Bunda muhim so’z tushirib qoldirilishi mumkin, ana shu so’z 
topilishi lozim. 

Munosiblikni tanlashga qaratilgan testlar. Bu testlar ajratish va joy-joyiga 
qo’yish kabi operatsiyalarni bajarihda ishlatiladi. 

Izchillikni o’rnatishga bag’ishlangan test. Bunda tartibsiz berilgan elementlar 
izchil ketma-ketlikda joylashtirilib chiqishi kerak. 

O’quv mashg’uloti jarayonini tashkil etish, o’qitish vositalari, usullar, 
texnologiyalar - didaktik jarayon bo’lib, belgilangan vazifalarni amalga oshirishga 
qaratilgan va pedagogik tizimning bir elementi, masalan maqsadi o’zgarsa uning 
boshqa qismlari (shakl, mazmuni, jarayonlari) ham o’zgaradi. 

                                                           
1Атамурадов Жамшид Жалилович – преподаватель кафедры Информационных тех-

2Очилова Нодира Убайдуллаевна – преподаватель, Каганский профессиональный 

колледж службы быта, Узбекистан. 

Bilim o’zlashtirish darajalari va o’zlashtirish koeffisienti reproduktiv faoliyat al-
batta birlamchi bo’lib, undan mahsuldor faoliyat kelib chiqadi. Talaba avval reproduktiv 
faoliyatni bajarishi va ko’nikma, malaka hosil qilish lozim, so’ngra mahsuldor darajasiga 
ko’tarlishi lozim. Masala yoki vaziyatni yechimini topishda to’rtta daraja ajratiladi. 

1. Agar maqsad, harakat va vaziyat aniq ko’rsatilgan bo’lsa hamda talaba faqat 
shu harakatni bajarishi talab etilsa, bu birinchi darajali o’zlashtirish deb ataladi. 

2. Agar maqsad va vaziyat ma’lum, ammo harakatni talaba o’zining oldingi 
bilimlarini eslash hisobiga topishi lozim bo’lsa, bu ikkinchi darajali o’zlashtirish 
hisoblanadi. Bu ikkala o’zlashtirish usuli reproduktiv faoliyatga kiradi. 

3. Agar vazifada maqsad aniq, ammo vaziyat noaniq bo’lsa, talabadan vaziyatni 
eslash va notipik masalani yechish talab etilsa, bu evristik tipdagi faoliyat hisoblanadi. 

4. Agar faoliyatning maqsadi umumiy tarzda berilgan bo’lsa, vaziyatni ham, 
harakatni ham izlash talab etilsa, bu ijodiy tipdagi mahsuldor faoliyat hisoblanadi. 

Faoliyatni o’zlashtirishning bu to’rt darajasi bilim, malaka va ko’nikmalarni 
shakllanishi bosqichlaridir. O’quv mashg’uloti jarayonida reproduktiv faoliyatdan 
mahsuldor faoliyatga uyg’unlik bilan o’ta olish mazkur jarayon samaradorligini 
oshiradi. 

Zamonaviy ta’limda reproduktiv ta’lim bilan chegaralanib qolish katta kamchilik 
hisoblanadi, chunki kasbiy tayyorgarlik talabalarda ijodiy yondashuv, mustaqil fikrlash 
va muammolarni yechimini tez topish kabi malaka va ko’nikmalarni shakllantirishni 
talab etadi. Bugungi kunda malakali kadrlarni yetishtirish masalasi dolzarb muammo 
bo’lib, pedagog talabalarni bilimlarni qaytarib aytib berishga emas, balki ana shu 
bilimlarga tayangan holda mustaqil xulosalar chiqarishga, hozirda mavjud bo’lgan 
muammolarni yechimini topishga o’rgatishimiz lozim. Buning uchun esa, har bir 
mavzuni reproduktiv o’zlashtirish jarayonidan mahsuldor o’zlashtirish jarayoniga 
qarab boruvchi harakatini ta’minlash kerak.  

